
Изјава од Амбасадата на САД 
Парламентарните избори во Македонија

 
 
 

Амбасадата на САД им честита на граѓаните на Република Македонија за нивното 
позитивно учество во парламентарните избори на 5 јули и го поздравува 
државништвото што премиерот Владо Бучковски го покажа во говорот со кој го призна 
поразот.  Илјадниците граѓани, кои учествуваа како членови на избирачки одбори, 
партиски набљудувачи и монитори на денот на изборите, имаа значајна улога во овој 
процес.  Амбасадата, исто така забележува дека припадниците на органите за 
спроведување на законот од Министерството за внатрешни работи, генерално 
соодветно и ефикасно ги обезбедуваа избирачките места.   
 
Амбасадата на САД ги забележа оценките изнесени од страна на ОБСЕ/ОДИХР дека 
парламентарните избори во Македонија во голема мерка ги исполнија меѓународните 
стандарди за чисти избори, со поединечни случаеви на сериозни нерегуларности.  Ќе 
биде важно релевантните државни органи да ги истражат случаевите без одложување, 
и таму каде што ќе биде потребно, брзо да дејствуваат за да се гонат и казнат оние за 
кои ќе се утврди дека ги извршиле или иницирале тие неправилности. 
 
Овие избори претставуваат значаен чекор напред на патот на Македонија кон 
остварувањето на нејзината цел за интегрирање во евро-атланстските структури.  Како 
такви, тие се вистинска победа за Македонија и нејзините граѓани.  Очекуваме дека ќе 
има регуларна транзиција кон нова влада и дека ќе соработуваме со следната влада во 
нејзините напори за изградба на надежна и просперитетна иднина за сите граѓани во 
Македонија.  

